
   

27. juni 2014.                         Nr. 818. 

Akissarsiat pillugit politikki aamma aningaasatigut suliffeqarfinni, 

aningaasatigut suliffeqarfinnik allanik aningaasaatileqatigiiffinni kiisalu 

sillimmasiisarnermik suliffeqarfinni akissarsisitsisarnernik 

paasissutissiissussaatitaanerit pillugit nalunaarut  

 

Aningasanik ingerlataqarneq pillugu inatsimmi § 71, imm. 2, § 77 a, imm. 8, § 77 d, imm. 4 

aamma § 373, imm. 4, tak. inatsimmik nalunaarut nr. 948, 2. juli 2013-imeersoq, inatsisikkut nr. 

1613, 26. december 2013-imeersukkut allanngortinneqartoq aamma inatsit nr. 268, 25. marts 2014-

imeersoq, naapertorlugit, aalajangersarneqarpoq: 

Atuuffia nassuiaatillu 

§ 1. Nalunaarut una aningaasanut suliffeqarfinnut, tak. aningaasanik ingerlataqarneq pillugu 

inatsimmi, § 5, imm. 1, nr. 1, aningaasatigut suliffeqarfinnik allanik aningaasaatileqatigiiffinnut, 

tak. aningasanik ingerlataqarneq pillugu inatsimmi § 5, imm. 1, nr. 10, aamma sillimmasiisarnermik 

suliffeqarfinnut, tak. aningasanik ingerlataqarneq pillugu inatsimmi § 5, imm. 1, nr. 13, 

atorneqarpoq. Suliffeqarfiit pineqartut matuma kingorna taaneqarput »suliffeqarfik«. 

§ 2. Akissarsianut politikki, akissaasersuineq aamma paasissutissiinissamut pisussaaffiit pillugit 

nalunaarummi matumani aalajangersakkat siulersuisunut pisortaaneqarfimmullu kiisalu sulisunut 

allanut, ingerlataat suliffeqarfiup aarlerinartuini annertuumik sunniuteqartunut tunngasunut 

suliffeqarfiup akissarsianut politikkianut atorneqarput, tak. imm. 2 aamma 3. 

Imm. 2. Sulisut, ingerlataat suliffeqarfiup aarlerinartuini annertuumik sunniuteqartut 

taamaalillutillu imm. 1-imut ilaasut toqqarneqarnissaannut siulersuisut akisussaapput. 

Imm. 3. Ingerlataat suliffeqarfiup aarlerinartuini annertuumik sunniuteqartuni, sillimmasiisarfinni 

aamma aningaasatigut ingerlataqarfinni angisuuni piumasaqaatini § 170, imm. 1, 2 imaluunniit 3-mi 

ilaasuni, taamaattorli tak. aningaasanik ingerlataqarfiit, suliffeqarfiit sillimmasiisarfiusut angisut 

aamma aningaasaliisarnermi ingerlatseqatigiffiit akunnermiliuttartut pillugit inatsimmi § 170, imm. 

4, ilanngussaq 4, immikkoortoq A, nr. 1, 2, 4 aamma 5 naapertorlugit aningaasaliisarnermik 

kiffartuussinissamut taamaallaat akuerisaasut, aningaasanik ingerlataqarneq pillugu inatsimmut 

aamma pisisartut aningaasaataanik imaluunniit pappiaraataannik nalilinnik paarisaqanngitsuni 

sulisut, suliaat ingerlataqarfinni aarlerinartulinni annertuumik sunniuteqanngitsut tassaapput 

aallaaviatigut  

1) suliffeqarfiup ilaanik niuernermik imaluunniit aningaasatigut sakkunik akuerisanik 

ingerlataqartunik aqutsisut, 

2) suliffeqarfiup ilaanik suliffeqarfiup nammineq aningaasaanik aningaasaliisartunik aqutsisoq, 

3) nr. 1 aamma 2-mi taaneqartuni suliffeqarfiup ilaani sulisut aamma aningaasatigut sakkut 

aqqutigalugit suliffeqarfiup aningaasaanik suliffeqarfik sinnerlugu annertuunik 

annaasaqaratarsinnaasut, 

4) sillimmasiisarnermik immikkut ilisimasaqartutut sulisunik aamma sillimmaseeqqittartunik 

suliffeqarfiup aningaasaanik suliffeqarfik sinnerlugu annertuunik annaasaqaratarsinnaasunik 

aqutsisut, 

5) suliffeqarfiup ilaanik aarlerinartunik tigusinermi killiliussanik eqqortitsinermik nakkutilliisunut 

aqutsisut, aamma 

6) sulisut, suliffeqarfimmut akiligassarsinikkut annertuunik annaasaqartitsisinnaasut. 



   

Imm. 4. Nalunaarummi § 4 aamma § 11 nakkutilliisunut kukkunersiuisartunullu sulisunut 

naleqqiullugit atorneqarput, tassunga ilanngullugit sulisut eqqortitsinissamik akisussaanermi 

suliffiullu iluani kukkunersiuinermik suliaqartut. 

§ 3. Suliffeqarfiup akissarsiatigut politikki inunnut § 2, imm. 1-imi taaneqartunut §§ 8-15-imi 

takuneqarsinnaasunut piumasaqaatinik eqqortitsissaaq. Isumaqatigiissuteqarnikkut atorfinitsitanut § 

2-mut ilaasunut §§ 8-15 taamaallaat pensionikkut bonuseqartitsinermillu aaqqissuussinernut kiisalu 

allanngorartumik akissarsiaqarneq pillugu isumaqatigiissutinut allanut atorneqarpoq, taamatut 

aaqqissuussinerit isumaqatigiissut malillugu aalajangersarneqarsimanngippata. 

Akissarsiat pillugit politikki 

§ 4. § 2-mi taaneqartut inuit eqqarsaatigalugit suliffeqarfiup akissarsiat pillugit politikki 

siulersuisut aalajangersassavaat, tassunga ilanngullugit pensioninut politikki aamma 

soraarnermusiatigut ajunngitsorsiassanik tunineqartarnermi najoqqutassat aamma tamatuma 

naammassineqarnissaanut akisussaasuusallutik. Akissarsianut politikki aalajangersarneqartoq 

suliffeqarfiup qullersatut oqartussaanit akuerineqassaaq, tak. aningaasanik ingerlataqarneq pillugu 

inatsimmi § 77 d, imm. 1.  

§ 5. Akissarsiat pillugit politikki suliffeqarfiup ineriartorneranut akissarsiat pillugit politikkip 

naleqqussarnissaa siunertaralugu akuttunngitsumik siulersuisunit ukiumut ikinnerpaamik 

ataasiarluni misissorneqartassaaq.  

§ 6. Akissarsiat pillugit politikki eqqortinneqarnersoq ukiumut ikinnerpaamik ataasiarluni 

nakkutilliisoqarnerani siulersuisunit isumagineqartassaaq. Nakkutilliineq pillugu najoqqutassanik 

siulersuisut aalajangersaassapput, tamatuma inernera siulersuisunut nalunaarutigineqartassalluni. 

Imm. 2. Suliffiup ilaani aarlerinartunik tigusinermi killissanik eqqortitsinermik nakkutilliisut 

aqutsisut kiisalu suliffiup ilaani nakkutilliinermik kukkunersiuinermillu isumaginnittut aqutsisut 

akissarsiaqartinnerinik siulersuisut nakkutilliisuupput, tassunga ilanngullugit eqqortitsinissamut 

akisussaasut aqutsisui aamma suliffiup iluani kukkunersiuisut ittuat. Aningasanik ingerlataqarneq 

pillugu inatsimmi § 77 c, imm. 1 naapertorlugu akissarsiaqartitsinermik ataatsimiititaliamik 

suliffeqarfik pilersitsisimappat ataatsimiititaliap nakkutilliineq taanna isumagissavaa. 

§ 7. Sulisut akissarsiat pillugit politikkiliornermik tamatuminngalu eqqortitsisoqarneranik 

nakkutilliinermik peqataasut pisariaqartumik paasisimasaqassapput aamma, suliffeqarfiup 

angissusia, suliffiup iluani aaqqissugaaneq, suliffeqarfiup ingerlataasa annertussusai 

pisariusuunerilu sillimaffigalugit, suliffeqarfimmi nakkutigisaminni immikkoortortanut 

attaviitsuussapput. 

§ 8. Akissarsiat pillugit politikki, suliffeqarfiup angissusia, suliffiup iluani aaqqissugaaneq, 

suliffeqarfiup ingerlataasa annertussusai pisariunerilu sillimaffigalugit, §§ 9-15 naapertorlugit 

ilusilersorneqarsimassaaq kiisalu 

1) ingasattumik qularnartunik pisussaaffeqalersitsinngitsunik peqqinnartumik 

kinguneqarluartumillu qularnartunik aqutsinermut naapertuullutillu siuarsaassaaq, 

2) suliffeqarfiup niuernikkut periusia, pingaartitai siunissamilu ungasinnerusumi anguniagaanut 

naapertuutissallutik, tassunga ilanngullugu niuernermik periuseq atasinnaasoq, 

3) suliffeqarfiup ingerlanneqarneranut atatillugu sullitanik aningaasaliisartunillu illersuineq pillugu 

tunngavinnut naapertuutissalluni aamma soqutigisat aporaassinnaanerannik 

pinngitsoortitsinissamik aaqqiinernik imaqassalluni, aamma 



   

4) akissarsiat allanngorartut tamarmiusut, suliffeqarfiup akilissallugit pisussaaffigisai, suliffeqarfiup 

aningaasaatitigut tunngavianik nukittorsaanissamut periarfissamik annikillisaannginnissaa 

qulakkeerneqarluni. 

Imm. 2. Inuit § 2, imm. 1-imi taaneqartut, tak. aningasanik ingerlataqarneq pillugu inatsimmi § 5, 

imm. 1, nr. 42,  ukiumut annerpaamik 100.000 kr.-inik allanngorartumik akissarsiaqartut pillugit 

siulersuisut imaluunniit pisortaaneqarfik, tamanna illersorneqarsinnaappat aningasanik 

ingerlataqarneq pillugu inatsimmi § 77 a, imm. 1, nr. 4 aamma 5, aamma imm. 3-mi 

piumasaqaatinik ilaatinngitsoortinneqarsinnaasut nalilersinnaavaat. Aningasanik ingerlataqarneq 

pillugu inatsimmi § 77 a, imm. 1, nr. 4 aamma 5, imm. 3-mi piumasaqaammit ataatsimit 

arlalinnilluunniit akissarsiat allanngorartut ilaat ilaatinnginnissaannut sutigut tunngaveqarnersoq 

tamatumalu illersorneqarsinnaanera, tak. oqaaseqatigiit siulliit, Finanstilsynimiit 

qinnuteqartoqarneratigut suliffeqarfiup uppernarsassavaa. 

Akissarsiat allanngorartut 

§ 9. Suliffeqarfik § 2, imm. 1-imi taaneqartunut inunnut allanngorartunik akissarsiaqartitsippat, 

tak. aningasanik ingerlataqarneq pillugu inatsimmi § 5, imm. 1, nr. 42, akissarsiat ilaasa 

aalajangersimasut allanngorartullu akornanni tulluartumik oqimaaqatigiittoqarnera akissarsiat 

pillugit politikkip qulakkiissavaa, tassunga ilanngullugu qulakkiissallugu 

1) aningaasanik ingerlataqarneq pillugu inatsimmi § 77 a, imm. 1, nr. 1-3, kiisalu § 77 b, imm. 1 

aamma 3-mi tunngavigisat iluanni akissarsiat allanngorartut qummut killissaannik 

aalajangersaanissaq, aamma 

2) akissarsiat aalajangersimasut akissarsiat tamarmiusut ilaanit naammattumik annertussuseqarlutik, 

taamaalilluni suliffeqarfik eqaatsumik bonuseqartitsilluni politikkeqarsinnaalluni. 

Imm. 2. Imm. 1-imi akissarsiat aalajangersimasut allanngorartullu akornanni tulluartumik 

oqimaaqatigiinneq tigusisup suliai allatigullu suliffeqarfimmi pissutsit apeqqutaatillugit 

allanngorarsinnaapput. 

Imm. 3. Suliffeqarfik imm. 1-imi taaneqartunik pisoqartillugu aningaasanik ingerlataqarneq 

pillugu inatsimmi § 77 a aamma 77 b-p malitsigisaanik akissarsiat allanngorartut atorneqarnerisa 

killeqartinnissaannut akissarsiat pillugit politikkimi isummertoqarnerani qulakkiissavaat. 

§ 10. Akissarsiat allanngorartut ilai, angusaqarnissamik apeqqutaatitsisut aningaasanik 

ingerlataqarneq pillugu inatsimmi § 77 a, imm. 7, oqaaseqatigiit aappaat naapertorlugit 

aalajangersarneqassapput. 

Imm. 2. Imm. 1 malillugu akissarsianut allanngorartunut tunngavissiisut anguniagassamik 

uuttuineq angusassanut pineqartunut atasut maannakkut siunissamilu aarlerinartunut kiisalu 

aningaasaatinut aningaasartuutinik aamma anguniagassat anguneqarnissaannut piumasarineqartunut 

akiliisinnaassuseqarnermut naapertuutissapput.  

Imm. 3. Imm. 1 malillugu tigusisut ataasiakkaat angusaannik nalilersuinermi aningaasaqarnikkut 

aamma aningaasaqarnermut tunngasuunngitsunik piumasaqaatit sillimaffigineqassapput. 

Aningaasanut tunngasuunngitsut piumasaqaatini paasineqarpoq ilaatigut suliffiup iluani 

maleruagassanik suleriaatsinillu eqqortitsineq kiisalu sullitanut aningaasaliisunullu pissutsinut 

atuuttut suliffeqarfiup najoqqutassanik suleriaasianillu eqqortitsineq. 

Immikkut suliaqarfiusuni sulisunik akissarsiaqartitsineq 

§ 11. Sulisumik suliffeqarfiup nakkutilliineranut akuusumik suliffeqarfik akissarsiaqartitsisoq 

akissarsiat ilaanik allanngorartunik imaqarpat akissarsiat ilai allanngorartut sulisup nakkutigisaanik 

immikkoortortami angusanut attuumassuteqassanngillat. 



   

Imm. 2. Sillimmasiisarfiup sillimmasiisarnermik immikkut ilisimasaqartumik 

akissarsiaqartitsinera akissarsiat ilai allanngorartuullutik akissarsiat ilai allanngorartut taassuma 

suliaqarnera apeqqutaatinneqassaaq aamma immikkoortortap angusai apeqqutaatinneqarnatik. 

Pensionit immikkullu ajunngitsorsiassat 

§ 12. § 2, imm. 1-imi taaneqartunut sulisunut suliffeqarfik akissarsianut allanngorartunut 

assersuunneqarsinnaasunik pensionisiaqartitsippat suliffeqarfiup pensionit pillugit politikkia 

aningaasanik ingerlataqarneq pillugu inatsimmi § 77 a, imm. 6 malillugu piumasaqaatinut 

naapertuutissaaq. 

§ 13. Aningaasanik ingerlataqarneq pillugu inatsimmi § 77 a, imm. 1-7 soraarnermi 

ajunngitsorsiassat pillugu isumaqatigiissutini atorneqassanngilaq, piumasaqaatinik makkuninnga 

naammassinnittoq: 

1) Soraarnermi ajunngitsorsiassat pillugit isumaqatigiissut atorfiup inuttalerneqarneranut atatillugu 

isumaqatigiissutigineqarsimasoq. 

2) Soraarnermi ajunngitsorsiassatut isumaqatigiissutigineqartumi atorfiup isumagineqarnerani 

inernerit anguneqartut apeqqutaatinneqanngillat. 

3) Soraarnermi ajunngitsorsiassat isumaqatigiissutigineqartut soraarnermi piffissap 

arlaannaaniluunniit ukiuni kingullerni marlunni akissarsianut tamarmiusunut pensionit 

ilanngullugit nalingisa annerpaamik annertoqatigisinnaavaat.  

Imm. 2. Aningasanik ingerlataqarneq pillugu inatsimmi § 77 a, imm. 1-7,  soraarnermi 

ajunngitsorsiassat ilai ukiumi ataatsimi akissarsiat tamarmiusut pensionit ilanngullugit 

annertoqataanik nalimik qaangiinngitsut, soraarnermut atatillugu isumaqatigiissutigineqartut 

soraarnermi ajunngitsorsiassat pillugit isumaqatigiissutini atorneqassanngillat. 

Imm. 3. Soraarnermi ajunngitsorsiassat, imm. 1 aamma 2-mut ilaanngitsut, piffissap ingerlanerani 

atorfimmik isumaginninnermi anguneqartunut inernernut naapertuutissapput, aamma inernerit 

anguneqanngitsoortut imaluunniit unioqqutitsinerit akilerneqartussaanatik. 

Imm. 4. Imm. 1-3 inatsisinik, peqqussummit imaluunniit isumaqatigiissummit 

aallaaveqanngitsunut soraarnermi ajunngitsorsiassani taamaallaat atorneqassapput. 

§ 14. Aningasanik ingerlataqarneq pillugu inatsimmi, kunngip peqqussuteqarneratigut Kalaallit 

Nunaanni atulersinneqartumi § 77 a, imm. 1-7 piumasaqaatinik makkuninnga naammassinnittunik 

nutaamik atorfinitsitsinermi ajunngitsorsiassat pillugit isumaqatigiissutini atorneqassanngilaq: 

1) Nutaamik atorfinitsitsinermi ajunngitsorsiassat pillugit isumaqatigiissut atorfiup 

inuttalerneqarneranut atatillugu isumaqatigiissutigineqartoq. 

2) Nutaamik atorfinitsitsinermi ajunngitsorsiassat pillugit isumaqatigiissut ukiumi siullermi 

atorfininnermut killeqartinneqarpoq. 

3) Suliffeqarfik nutaamik atorfinitsitsinermi ajunngitsorsiassanik piffissami tunniussinermi 

peqqissumik isumannaatsumillu aningaasaatitigut tunngaveqarpoq. 

Imm. 2. Imm. 1 peqqussummit imaluunniit isumaqatigiissummit aallaaveqanngitsunut 

soraarnermi ajunngitsorsiassani taamaallaat atorneqassaaq. 

§ 15. Siusinnerusukkut suliffigisimasamut atatillugu taarsiinermut imaluunniit 

isumaqatigiissutinik allanik atorunnaarsitsilluni pisinermut atasut akissarsiat siunissami 

ungasinnerusumi suliffeqarfiup soqutigisaanut naleqqussarsimassapput, tassunga ilanngullugit 

akissarsiat allanngorartut akilerneqarnissaannut piumasaqaatit, tak. aningaasanik ingerlataqarneq 

pillugu inatsimmi § 77 a, imm. 1-7. 



   

Suliffeqarfimmi sulisunut paasissutissiineq 

§ 16. § 2-mi taaneqartut inuit akissarsiat pillugit politikkimut kingusinnerpaamik 

nutarterneqarsima-sumut kiisalu allagaatinut allanut akissarsiat aalajangersarnerinik kiisalu taakku 

sulinerannik nalilersuinermi allaaserinnittunik ilisimasaqalernissamut qaqugumulluunniit 

periarfissinneqassapput. 

Paasissutissiinissamut nalunaaruteqarnissamullu pisussaaffik 

§ 17. Aningaasaliisarnermik ingerlatseqatigiiffiit, sillimmasiisarfiit, aningaasatigut 

suliffeqarfinnik allanik aningaasaatileqatigiiffiit aningaasanik ingerlataqarneq pillugu inatsimmi § 

170, imm. 1, 2 imaluunniit 3-mi piumasaqaatinut ilaassapput, tak. taamaattoq § 170, imm. 4, 

sillimmasiisarfiit piginnittutut ingerlatseqatigiiffiit aamma aningaasaateqarfinnut 

akunnermiliuttartut, aningasanik ingerlataqarneq pillugu inatsimmi ilanngussaq 4, immikkoortoq A, 

nr. 1, 2, 4 aamma 5 naapertorlugit aningaasaliisarnermi sullissinissamut taamaallaat 

akuersissuteqartut, aamma sullitat aningaasaataannik imaluunniit pappiaqqanik aningaasanik 

nalilinnik toqqorsimatitaanngitsut, siulersuisunut pisortaaneqarfimmullu kiisalu sulisunut allanut, 

ingerlataat suliffeqarfiup aarlerinartuini annertuumik sunniuteqartunut akissarsiat pillugit 

politikkimut aamma suleriaaseqarnermut tunngasutigut ukiumut ikinnerpaamik ataasiarluni makku 

pillugit tamanut saqqummiussisassapput, tak. § 2, imm. 1: 

1) Akissarsiat pillugit politikkip aalajangerneqarneranut atatillugu aalajangiiniarnermi suleriaaseq 

kiisalu ukiup naatsorsuusiorfiusup ingerlanerani akissarsiaqartitsinermi nakkutilliisut siulersuisut 

ataatsimiittarnerisa amerlassusaat, tassunga akissarsiaqartitsinermik ataatsimiititaliap 

katitigaanera tassungalu piginnaatitsissut aamma akissarsiat pillugit politikkip 

aalajangersarnissaq siunertaralugu isumasiorneqarsimasoq immikkut ilisimasalik avataaneersoq 

aamma peqataasut attuumassuteqartut eqqorneqartut inissisimasoq pillugit paasissutissat. 

2) Suiaassutsit aamma angusat akornanni ataqatigiinnerit. 

3) Akissarsiaqartitsinermi aaqqissuussinerup inerisaasimanerup ilisarnaatai pingaarnerit, tassunga 

ilanngullugit angusanik uuttuinermut aamma aarlerinartunik iluarsiinermut, kinguartitsinissamut 

politikki aamma isertitaqarnissamut piumasaqaatinut tunngaviusut piumasaqaatit suuneri pillugit 

paasissutissat. 

4) Aningaasanik ingerlataqarneq pillugu inatsimmi § 77 a, imm. 1, nr. 1-3 naapertorlugu akissarsiat 

aalajangersimasut allanngorartullu akornanni pissutsit.  

5) Aktiaatinut, piseqqaartussaatitaanermut imaluunniit akissarsiat ilaannut allanngorartunut 

pisinnaatitaaffini tunniussinermut tunngavigineqartut angusaqarnissamut suut 

piumasaqaataanersut. 

6) Immikkoortut allanngorartut aningaasanullu tunngasuunngitsut iluaqutit allat pillugit 

aaqqissuussinermut uuttuutit tunngavilersuutillu pingaarnerit. 

7) Immikkoortut niuerfigineqartut malillugit agguarlugit akissarsiaqartitsinerit pillugit paasissutissat 

annertuutut katersat. 

8) Aqutsisunut aamma sulisunut, ingerlataat suliffeqarfiup aarlerinartuini annertuumik 

sunniuteqartunut agguarlugit akissarsiaqartitsineq pillugu paasissutissat annertuut katersat, uku 

allanneqarlutik: 

a) Ukiumi naatsorsuusiorfiusumi akissarsiat tamarmiusut akissarsianut aalajangersimasunut 

allanngorartunullu aamma tigusisut amerlassusiinut agguarlugit. 

b) Akissarsiat allanngorartut annertussusaat ilusaallu aningaasanngorlugit, aktianngorlugit 

aamma aktianut eqqaanartunut sakkunut allanngorlugilluunniit tunniunnerinut agguarlugit.  

c) Akissarsiat kinguartinneqarsimasut akilerneqartussat annertussusaat akilerneqartussanut sulilu 

akilerneqartussaanngitsunut agguarlugit. 



   

d) Ukiup naatsorsuusiorfiusup ingerlanerani tunniunneqarsimasut akissarsiat 

kinguartinneqarsimasut annertussusaat, angusatigut iluarsiisoqarneratigut 

tunniunneqarsimasut ikilisinneqarsimasullu. 

e) Nutaamik atorfinitsitsinermi aamma soraarnermi ajunngitsorsiassat, ukiup 

naatsorsuusiorfiusup ingerlanerani akilerneqarsimasut, aamma taamatut akilerneqartut 

tigusisut amerlassusaat. 

f) Soraarnermi ajunngitsorsiassat ukiup naatsorsuusiorfiusup ingerlanerani tunniunneqarsimasut 

annertussusaat, taamatut tunniussanik tigusisut amerlassusaat aamma inunnut ataasiakkaanut 

tunniunneqartut aningaasat qaffasinnerpaat. 

9) Ukiumi naatsorsuusiorfiusumi inuit 1 mio. euronik amerlanerusunilluunniit 

akissarsiaqartinneqartut amerlassusaat, 1 mio. aamma 5 mio. euronik akissarsiaqartitsinermi 

500.000 eurokkaarlugit akissar-siat agguarlugit aamma 5 mio. euro taakkulu sinnerlugit 

akissarsiaqartitsinermi 1 mio. eurokkaarlugit akissarsiat agguarlugit. 

Imm. 2. Imm. 1, nr. 7 aamma 8-mi aalajangersagaq taamaallaat sulisunut, ingerlataat 

suliffeqarfiup aarlerinartuini annertuumik sunniuteqartunut atorneqarpoq, tamanut 

saqqummiussineq taamaaliornikkut ataasiakkaat akissarsiaannik ilisimatitsinermik 

kinguneqanngippat. 

Imm. 3. Imm. 1, nr. 8, litra e aamma f-imi aalajangersagaq inatsimmik imaluunniit 

isumaqatigiissummik aallaaveqartunut ajunngitsorsiassanut taamaallaat atorneqarpoq. 

Imm. 4. Suliffeqarfik angissutsini, suliffiup iluani aaqqissuussineq, ingerlatami annertussusaat 

pisariunerilu eqqarsaatigalugit imm. 1-imi taaneqatut paasissutissat ataatsit amerlanerilluunniit 

tamakkiisumik ilaannakuusumilluunniit tamanut saqqummiutinngitsoorsinnaavai. Suliffeqarfik 

Danmarkimi niuerfimmi killilersorneqartumi niuernermut ilaasunik pappiaqqanik aningaasanik 

naleqartunik peqanngitsoq aamma ukiumi naatsorsuusiorfiusuni tulleriiginnarni marlunni 500 mio. 

kr.-it inorlugit oqimaaqatigiissitsinermi aningaasaqarsimasoq imm. 1-imi taaneqartut paasissutissat 

tamanut saqqummiutinngitsoorsinnaavai. 

Imm. 5. Ukiumoortumik naatsorsuutit naanerisa nanginneratut imm. 1, nr. 7 aamma 8-mi 

taaneqartut paasissutissat suliffeqarfiup Finanstilsynimut nassiutissavai tamatumalu peqatigisaanik 

imm. 1-imi taaneqartut paasissutissat nittartakkamini pissusissamisoortumik inissaanni tamanut 

saqqummiullugit. Suliffeqarfik nittartagaqanngippat soqutiginnittut suliffeqarfimmut 

saaffiginninnermikkut paasissutissat tigusinnaavaat imaluunniit nassiutitissinnaavaat. 

Naatsorsuutitigut, børsimi nalunaarsugaanermut allatigulluunniit piumasaqaatit naammassiniarlugit 

paasissutissat tamanut saqqummiunneqarpata paasissutissiinissamut pisussaaffik 

naammassineqartutut isigineqassaq. Imm. 1 malillugu paasissutissat ukiumoortumik 

nalunaarusiamiinngippata paasissutissat sumi nassaarineqarsinnaaneri suliffeqarfiup ukiumoortumik 

nalunaarusiami allassavai. 

Imm. 6. Paasissutissanik suliffeqarfiup nittartagaaniit peerneqarneri nalunaarutit allat pillugit 

suliffeqarfiup atortagai tunngaviit assigalugit pissaaq. 

Imm. 7. Suliffeqarfiit, imm. 1-imi taaneqartunik paasissutissanik ataatsimik arlalinnilluunniit 

imm. 4 malillugu tunniussinngitsoorsinnaasut aamma imm. 5 malillugu imm. 1, nr. 7 aamma 8-mi 

taaneqartut paasissutissat Finanstilsynimut nassiutinngitsoorsinnaavaat aamma imm. 1-imi 

taaneqartut paasissutissat nittartakkaminni tamanut saqqummiutinngitsoorlugit. 

§ 18. Aningaaseriviit, illuummik qularnaveeqqusiilluni taarsigassarsisitsisarfiit aamma 

aningaasaateqarfinnut akunnermiliuttartut I ukiup naatsorsuusiorfiusup naanerata kingunitsianngua 

Europa-Parlamentip aamma Rådip peqqussutaa 2013/575/EU 26. juni 2013-imeersumi, (CRR) 

immikkoortoq 450, imm. 1, litra (g), (h) aamma (i) naapertorlugit tamanut saqqummiunneqartut 

paasissutissat Finanstilsynimut nassiutissavaat. Europa-Parlamentip aamma Rådip peqqussutaa 



   

2013/575/EU 26. juni 2013-imeersumi, inatsisikkut Kalaallit Nunaanni atulersinneqartumi, (CRR) 

immikkoortoq 450-mi paasissutissat suliffeqarfiup nittartagaani pissusissamisoortumi inissaani 

tamanut saqqummiutissavai, peqatigisaanillu oqaaseqatigiit siulliit naapertorlugit paasissutissat 

Finanstilsynimut nassiullugit. Suliffeqarfik nittartagaqanngippat soqutiginnittut suliffeqarfimmut 

saaffiginninnermikkut paasissutissat tigusinnaavaat imaluunniit nassiutitissinnaavaat. Europa-

Parlamentip aamma Rådip peqqussutaa 2013/575/EU 26. juni 2013-imeersumi, (CRR) 

immikkoortoq 450-mi paasissutissat ukiumoortumik nalunaarusiamiinngippata paasissutissat sumi 

nassaarineqarsinnaanersut suliffeqarfiup ukiumoortumik nalunaarusiami allassavaa  

Imm. 2. Paasissutissanik suliffeqarfiup nittartagaaniit peerneqarneri nalunaarutit allat pillugit 

suliffeqarfiup atortagai tunngaviit assigalugit pissaaq. 

Imm. 3. Aningaaseriviit, illuummik qularnaveeqqusiilluni taarsigassarsisitsisarfiit aamma 

aningaasaateqarfinnut akunnermiliuttartut I Europa-Parlamentip aamma Rådip peqqussutaa 

2013/575/EU 26. juni 2013-meersumi, (CRR) immikkoortoq 450, imm. 2, immikkoortut appaanni 

Europa-Parlamentip aamma Rådip peqqussutaa 2013/575/EU 26. juni 2013-imeersumi, (CRR) 

immikkoortoq 450, imm. 1, litra (g), (h) aamma (i)-mi taaneqartut paasissutissat ataatsit 

amerlanerilluunniit tamanut saqqummiutinngitsoorsinnaavai, aamma paasissutissat taakku imm. 1 

malillugu Finanstilsynimut nassiutinngitsoorsinnaallugit. 

§ 19. Suliffeqarfiit nittartagaqartut § 4, imm. 1, oqaaseqatigiinni siullerni, § 5, § 6, imm. 1, 

oqaaseqatigiinni siullerni aamma imm. 2, § 7, § 8, imm. 1, nr.1-4, § 10, imm. 2 aamma 3, § 11, 

imm. 1, § 13, imm. 3, § 14 aamma § 15-imi piumasaqaatinik suliffeqarfik qanoq 

naammassinninnera pillugu paasissutissanik tamanut saqqummiussissaaq piumasaqaatit pineqartut 

suliffeqarfimmi atorneqarpata. 

Imm. 2. Imm. 1 malillugu suliffeqarfiup tamanut saqqummiussinera suliffeqarfiup nittartagaani 

pissusissamisoortuni inissaani pissaaq. 

§ 20. Ukiup naatsorsuusiorfiusup siuliani suliffeqarfimmi atorfeqarnerminnut imaluunniit 

siulersuisu-nut ilaasortatut sulinerminnut atasumik 1 mio. euronut naapertuuttunik aningaasanik 

amerlanerusunik pensionit ilanngullugit tamakkiisumik isertitaqarsimasut, 1 mio euronut 

naapertuuttumik akissarsiaqarsimasunut agguarlugit, sulisut amerlassusaat ukiut tamaasa 

kingusinnerpaamik majip aallaqqaataani suliffeqarfik Finanstilsynimut nassiussisassaaq. 

Imm. 2. Den Europæiske Unioni aamma Kalaallit Nunaata iluani suliffeqarfissuarmi suliffeqarfik 

ingerlatseqatigiiffimmi qullersaaguni ukiup naatsorsuusiorfiusup siuliani suliffeqarfiup pigisaani 

ingerlatseqatigiiffiit arlaanni atorfeqarnerminnut imaluunniit siulersuisunut ilaasortatut 

sulinerminnut atasumik 1 mio. euronut naapertuuttunik aningaasanik amerlanerusunik pensionit 

ilanngullugit tamakkiisumik isertitaqarsimasut, 1 mio euronut naapertuuttumik 

akissarsiaqarsimasunut agguarlugit, sulisut amerlassusaat ukiut tamaasa kingusinnerpaamik majip 

aallaqqaataani suliffeqarfik Finanstilsynimut nassiussisassaaq. Ingerlatseqatigiiffimmut qullersamut 

pisussaaffik, tak. oqaaseqatigiit siulliit, ingerlatseqatigiiffiup nunani allani Den Europæiske 

Unionimi najugaqartunut, ingerlatseqatigiiffiup pigineqartup najugaqarfiani iIluummik 

qularnaveeqqusiilluni taarsigassarsisitsisarfittut ingerlataqarsinnaaneq aamma illuummik 

qularnaveeqqusiilluni taarsigassarsisitsisarfinnik aamma aningaasaliisarfinnik nakkutilliineq pillugu 

Europa-Parlamenip aamma Rådip peqqussutaani 2013/36/EU 26. juni 2013-imeersumi 

immikkoortoq 3, imm. 1-imi nassuiarneqartutut illuummik qularnaveeqqusiilluni 

taarsigassarsisitsisarfittut imaluunniit aningaasaliisarfittut  aningaasanik ingerlataqarnissamut 

akuersissuteqartunut taamaallaat tunngatillugu atuuppoq. 

Imm. 3. Imm. 1 aamma 2 naapertorlugu Finanstilsynimut nalunaaruteqarnermut ilaassapput 

akisussaaffinni niuerfigisanullu agguarlugit inuit qassiuneri, inuit atiisigut taaneqanngitsut 

annertuunik aarlerinartunut pisussaaffeqartutut toqqarneqarsimanersut, inuup atiatigut 



   

taaneqanngitsup pensionit ilanngullugit akissarsiai tamarmiusut annertussusaat akissarsianut 

aalajangersimasunut allanngorartunullu agguarlugit, aningasanik ingerlataqarneq pillugu inatsimmi 

§ 77 a, imm. 6 malillugu pensionisiat allanngorartut annertussusaat, aamma akissarsiat ilai 

allanngorartut tamarmiusut annertussusaat, inuup atiatigut taaneqanngitsup nunami sumi sulinera 

allallugu paasissutissanik imaqassaaq. 

Pineqaatissiinermi aalajangersakkat 

§ 21. § 2, imm. 2, §§ 4 aamma 5, § 6, imm. 1, aamma imm. 2, oqaaseqatigiinnik siullernik, § 8, 

imm. 2, oqaaseqatigiit aappaannik, § 9, imm. 1 aamma 3, §§ 10-16, § 17, imm. 1, aamma imm. 5,  

imm. 1., 2. aamma 4., § 18, imm. 1, § 19 aamma § 20-mik unioqqutitsisoq pinerluttulerineq pillugu 

inatsit malillugu akiliisitsinermik pineqaatissinneqassaaq. 

Imm. 2. Pinerluttulerineq pillugu inatsimmi kapitali 5-imi maleruagassat malillugit 

ingerlatseqatigiiffiit il.il. (inatsisilerinermi pisinnaatitaasut pisussaaffeqartullu) pinerluuteqarnermut 

akisussaatinneqarsinnaapput. 

Atulersinnera 

 

§ 22. Nalunaarut ulloq 1. juli 2014-imi atulersinneqarpoq. 

Imm. 2. Peqatigitillugu akissarsiat pillugit politikki aamma aningaasatigut suliffeqarfinni, 

aningaasatigut suliffeqarfinnik allanik aningaasaatileqatigiiffinni kiisalu sillimmasiisarnermik 

suliffeqarfinni akissarsisitsisarnernik paasissutissiissussaatitaanerit pillugit nalunaarut nr. 285, 27. 

marts 2014-imeersoq atorunnaarsinneqarpoq.   

 

        

Finanstilsyni, ulloq 27. juni 2014 

 

ULRIK NØDGAARD 

/ Stig Nielsen  


